
Apeqqutinnut qujanaqg, taakkulu matuma kinguliani akissuteqarfigissavakka.

1. Suliniutit suut Naalakkersuisut aallartissallugit eqgarsaatigaat uagut
inuiagatigiittut nunarsuarmi silap pissusaanut
nalegqussallagginnerunissarput anguniarlugu?

Periarfissaq iluatsillugu sammisamut pingaarutilimmut matumunnga soqutiginnikkavit
qutsaviginiarpakkit, tamatumalu peqatigisaanik erseqqissassallugu silap pissusaanut
naleqqussarnissaq Naalakkersuisut pingaartimmassuk.

Paasisat ilisimatusarnerullu takutippaat, Kalaallit Nunaanni silap pissusaata
allanngoriartorneri  sukkasoorujussuarmik ingerlasut. Tamanna ilaatigut kissassutsit
agguagatigiissinnerisa  gaffasinnerulerneranni, nittaalartarnerata siallertarneratalu
allannguutegarneranni,  anorit  sakkortunerulerneranni  aammalu  sermersuup
ilorpariartornerani takuneqarsinnaavoqg. Silap pissusaata allanngoriartornerata sunniutai,
pitsaasuuppata pitsaasuunngippataluunniit, pillugit ogallinnermik pilersitsinissaq
ersarinnerulersitsinissarlu Naalakkersuisut kissaatigaat, taamaalilluta inuiaqgatigiittut
allannguutinut malugisariikkatsinnut takkukkumaartussanullu
akiuussinnaanerulersinnaagatta.

Silap pissusaata allanngoriartornera umiarsuit angallannerinut — suliassaqgarfimmut
inuiaqatigiinnut  pingaarutegarluinnartumut - ganoq sunniuteqarnersoq pillugu
misissueqgissaarnermik aallartitsiniarlutik Naalakkersuisut aalajangerput.
Misissueqqgissaarnermi silap pissusaata allanngoriartorneranut atatillugu umiarsuit
angallannerini unammilligassat  periarfissallu ~ aallunnegassapput. Umiarsuit
angallannerinik  misissueqqissaarnermi  suliassagarfik taanna silap pissusaani
allannguutinit ganog sunnerneqarnersoq immikkut misissussavarput. Taamaalilluta
suliniutit ~ suut  iluaqutaasumik  aallartinnegarsinnaanersut  misissornissaannut
periarfissarsissaagut. Aammattaaq misissuinermi silap pissusaanut sunniutinik
annikillititsisinnaanermut  periarfissat  misissussavagut, taakkununnga umiarsuit
angallannerminni  gassinik  silaannarmik  kissakkiartortitsisunik  aniatitsinerisa
annikillisinnissaa periarfissagarnersoq ilaatinnegassalluni. Misissueqgissaarnissaq
Peqqissutsimut Attaveqgarnermullu Naalakkersuisogarfik suleqatigalugu
ilusilersorneqassaaq, kiisalu ilaatigut Royal Arctic Line  sulegatigalugu
ingerlanneqassalluni.

Silap pissusaanut misissueqgissaarnissaq suliassagarfimmut tassunga 2009-mi

aalajangiiffigisaasut ilagaat, ineriartorteqqinnissaalu Naalakkersuisunit suli
sulissutiginegarpoq. Taamatut aalajangiinerup naluneganngitsutut kingunerisaanik
Kalaallit Nunaanni suliassaqarfinni pingaarnerpaani silap pissusaanut

naleqgqussaanissaq pillugu nalunaarusiortogartussaavoq, taamaalillutalu tulleriiaartumik
ingerlaavartumillu silap pissusaata allanngoriartornerata inuiagatigiinnut sunniutai
misissoqgissaarsinnaalissavagut, aammalu sunniiniutissat, unammilligassat
naammassiniarlugit atornegarsinnaasut suussusersiniarsinnaalissavagut, kisiannili
aamma periarfissat, allanngoriartornernut attuumassutegartut atorluarniassallutigit.
Tamatuma kingorna inuiaqatigiinni suliassaqarfinni  gitiusuni allani assingusunik
nalunaarusiortogarnissaa anguniagaavog.

Tamatuma  peqatigisaanik  ganoq iliorluta  naleqqussaanermut  kommunit
suleqataatissinnaanerlugit misissuilluta aallartippugut. Qanoq iliorutta pitsaanerpaamik
ingerlatsisinnaanerluta ogalogatigiinnermik aallartitsinissaq siunertaralugu,
Naalakkersuisoqarfiup ukiumoortumik Teknikerit/Pilersaarusiortartut
isumasioqatigiinnerinut, upernaap tulliani Kalaallit Nunaanni katersuuffiusussamut
peqataatitsinissaa naatsorsuutiginegarpoq.

Tamatuma saniatigut Ineqarnermut, Pinngortitamut Avatangiisinullu
Naalakkersuisogarfik  Issittumi  Siunnersuisogatigiit ataanni naleqqussaaniarluni
sulinermut peqataatitsissaaq, tassanilu kalaallit/canadamiut imartaanni (Davisstreedet
aamma Baffinbugten) nunanilu taakkununnga atasuni silap pissusaanut
nalegqussaanissaq pillugu nunat immikkoortuini misissuinernik
aallartitsisogartussaavoq. llisimatusarnerup aallunneqarnerata ingerlaannarneratigut,
aammalu silap pissussata allanngoriartornera pillugu ilisimatusarnerit annertuut, Kalaallit
Nunaanni ingerlannegartut atorlugit nalegqussaaniarluni suliniutinut ilisimatusarnikkut
tunngavissanik nukittorsaagataavugut. Silap pissusaata allanngoriartornerani suut
piareersarfigisinnaanerigut ilisimalissagutsigu, aammalu suliniutit naleqqunnerpaat
nassaarissagutsigit ilisimatusarneq misissuinerlu pinngitsoornegarsinnaanngillat.

2. Naalakkersuisut sagqummiusserusunnerlutik silap pissusaanut
naleqqussarnissamut Ineqarnermut, Pinngortitamut Avatangiisinullu
Naalakkersuisup Ittoggortoormiini atorfimminut atatillugu angalanermini
naammasseqgammersumi isumassarsiai pillugit?

Ittoggortoormiinut tikeraarninni ministeregatiga danskiusoq peqatigalugu
Ittoggortoormiini innuttaasut ulluinnarni inuunerminni silap pissusaata
allanngoriartornera ganoq malugisimaneraat pillugu ogalogatiginissaannut
periarfissarsivunga. Silap pissusaata allanngoriartornerata sunniutai sumiiffimmi
aalisartunut piniartunullu  malunniutegalereerput. Ittoggortoormiini  ataatsimiinnermi
assersuutinit aalajangersimasunit  erseqgissarnegartoq tassaavoq, apisarnerata
sikusarneratalu allanngornera  nannunniarnermi  aqqutit  sunniuteqarfigisimagai,
tamatumalu kingunerisaanik sinerissamut ganittumut aalisarnermi atugassarititaasut
allanngorsimasut.

Tamatuma saniatigut silap pissusaata allanngoriartornera ganoq ilillutik aalisarnermik
piniarnermillu  inuussutissarsiuteqarnermut  sunniuteqarnerat nassuiaatiginegarpoq,
tassami gaammatisiutit malillugit ullut piniariartarfiit allanngorsimapput. Tamatuma

kingunerisaanik  aalisartut piniartullu  silap  pissusaata allanngoriartorneranut
nalegqussartariagarsimapput, isertitsissutaasinnaasut allat inuussutissarsiutit
nalinginnaasunut atagatigiissittariagartarsimallugit.

Tamatumani takuara silap pissusaata allanngoriartornera inuiagatigiinni egaatsumik
aaqgiinissamik allannguinissamullu piareernissamut pisariagartitsinermik malitsegartoq.
Taamaattumik  siunissami  suliniutit ilusilernegartariagarput, inuit ataasiakkaat,
matumanilu aalisarnermik piniarnermillu inuussutissarsiutegartut
nalegqussarsinnaassusaannik nukittortitsisussanik.

Innuttaasut ulluinnarni inuunerminni silap pissusaata allanngoriartorneranut atatillugu
ajornartorsiutit naapittagaat pillugit, aammalu pissutsinik nakkutillinissap pisariaqarnera
pillugu Ittoggortoormiini ogalogatigiinnerit paasinninnerulersippaannga. Pitsaanerusumik
alapernaarsuinikkut aammalu paasissutissat pissarsiarineqgarsinnaanerisigut
pitsaanerusumik nalegqussaanissamut isumannaassutsillu gaffatsinnegarnissaanut

periarfissiisogartussaavoq. Tamatumunnga atatillugu isumagarpunga,
alapernaarsuinerup annertunerulernera ilaatigut aalisartut piniartullu ataasiakkaat,
pinngortitamik pisuussutsinillu, taamaalillunilu aamma allannguutinik

paasisimaarinnilluartut takusartagaannik tunngaveqartariagartoq.

Maluginiassallugu pingaarutegarpoq, silap pissusaata allanngoriartornerata sunniutai
sumiiffimmiit sumiiffimmut  assigiinngitsuummata, tikeraarninnilu ogaatigineqartunit
pissarsiarisama ilagaat, nunap immikkoortuini najukkanilu pissutsinut taakkunani
atuuttunut naleqqussaanissap sulissutiginegarnissaa pisariagartinneqartoq. Tassani
silap pissusaata allanngoriartornerata  sumiiffimmiit  sumiifimmut  sunniutaat
assigiinngitsut ~ kisimik  pineganngillat, tamannali aamma  pissusiviusunut
aalajangersimasunut sunniutegarfigisaannut, allanngoriartornernullu allanut atuuttunut
atasutut isiginegassaagq. Silap pissusaanut naleqqussaanerit teknikkikkut aaqgiissutissat
imaluunniit siunissami silap pissusaanut tunngatillugu eqgornerusunik eqgoriaasarnerit
kisiisa ikiortigalugit isumaginegarsinnaanngillat. Innuttaasut silap pissusaanut
naleqqussarnissamut suliniutinut ilaatinneqgarnissaat, aammalu takusaasa,
annilaangassutaasa isumassarsiaasalu tusaanegarnissaat pingaaruteqarpoq.

